9 a 8 : A oposicion rexeita por unanimidade a aprobacion inicial do PXOM de Gondomar.

Finalmente a aprobacion inicial do PXOM de Gondomar foi rexeitada na votacion do pleno. O
proxecto contou co apoio dos 6 edis do PP e 2 do cogobernante CDL. Impuxose a maioria dos
9 concelleiros opositores e o documento debera volver a estudo.

Tras mais de duas horas e media de sesion e culminada a primeira rolda de intervencions os 9
concelleiros da oposicidon manifestan estar encontra do proxecto do PXOM presentado polo
goberno de Gondomar (PP-CDL).

As principais criticas recaen na forma en que foi tramitado o documento, a falla de dialogo coa
vecifanza, e innumerables pegas de orden técnico e da politica urbanistica que amosa o
documento.

Todos os portavoces da oposicion manifestaron o seu malestar polo feito de decatarse desta
sesion plenaria para a aprobacién inicial do PXOM a través dos medios de comunicacion. Por
riba, sinalan que a documentacion final do proxecto lles foi remitida polo Concello de
Gondomar hai tan so6 tres dias.

Ata a publicacion deste artigo, fixeron uso da palabra os concelleiros Paco Ferreira (PSOE),

Manuel Gomez (IxG), Eladio Costas (non adscrito) e Antonio Aradjo en nome dos cinco edis
nacionalistas non adscritos. Pola sua banda, o alcalde de Gondomar, Fernando Guitian (PP),
iniciou a sesion plenario pregando o apoio da oposicion ao PXOM, a prol dun "dia histérico
para Gondomar". Todo fai indicar que chegada a votacién, os 9 votos da oposicién impediran a
aprobacion inicial do documento urbanistico.

A sesion estase a desenvolver no recen estreado Auditorio Municipal Lois Tobio, cunha
importante asistencia de vecifnos.

